
(17) Mengetahui Ayat-Ayat Yang Menasakhkan Dan Ayat-Ayat Yang Dimansukhkan
(o) slede s SPIOUR kel s t}.«'.d\j "C..u\.'.}\ &) Menurut Ahli-Ahli Tafsir

Mutaqgaddimin Dan Muta’kkhirin

Sebelum membincangkan secara terperinci tentang ayat-ayat yang menasakhkan (4auldlly dan
ayat-ayat yang dimansukhkan (4 sidl), perlulah diketahui terlebih dahulu apakah erti nasakh

(7). Kerana daripadanyalah lahir apa yang dikatakkan nasikh dan mansukh itu.
An-Naskhu (il

Para "ulama’ mengatakan, pada dasarnya konsep nasakh memang terdapat di dalam riwayat
yang menyatakan sebab turun bagi ayat 106 Surah al-Baqarah. Di dalamnya tersebut bahawa
pada zaman Nabi s.a.w. orang-orang Yahudi saling berkata-kata sesama mereka: Kamu tidak
nampak pelik dan anchkah tentang tingkah laku Muhammad! Di mana pada hari ini dia
menyuruh sahabatnva melakukan sesuatu, pada masa lain ia melarangnya. Nampaknya tidak
syak lagi al-Qur'an itu adalah kata-kata dan ciptuan Muhammad sendiri. Dengan sebab itu

turunlah ayat tentang al-Nasakh tersebut, di mana Allah berfirman:

i i

Bermaksud: Ayat mana saja yang Kami nasakhkan, atau Kami jadikan (manusia) lupa
kepadanya, Kami datangkan yang lebih baik daripadanya atau yang sebanding dengannya.
Tidakkah kamu mengetahui bahawa sesungguhnya Allah Maha Kuasa atas segala sesuatu?

(al-Baqgarah:106).

Ayat ini dengan jelas menunjukkan bahawa dalam syari'at Islam memang ada konsep Nasiki
dan Mansukh dalam bab hukum-hakam. Walaupun konsep nasikh dan mansukh berlaku,
namun jumbur ‘ulama’ sepakat mengatakan hanya beberapa ayat dan surah-surah tertentu

sahaja yang terlibat dengan nasakh. Ia tidak berlaku pada semua bahagian al-Qur’an.
Para "ulama’ bagaimanapun masih berbeda pendapat tentang mathum dan perinciannya.
Pengertian Nasakh

Pengertian Nasakh dapat dibahagikan kepada dua:

1. Pengertian Bahasa
2. Pengertian Istilah
Pengertian Bahasa

Nasakh mengikut bahasa "Arab dapat diertikan dengan beberapa maksud tertentu, antaranya
lalah:

< s

a. Nasakh dengan erti penghapusan. ;- _

/ s

b. Nasakh menurut bahasa berasal daripada perkataan al-Naskh, bererti perubahan dari satu

keadaan kepada keadaan yang lain.

¢. Nasakh dengan erti a/-/zalah atau menghilangkan.

d. Nasakh dengan erti an-Nag/u, iaitu pemindahan dari suatu tempat ke suatu tempat yang lain.
e. Nasakh dengan erti at-Tabdil atau penukaran.

f. Nasakh dengan erti ar-Ta/nvil atau pemalingan.

g. Nasakh dengan erti salin atau menyalin.

Nasakh Menurut Istilah “Ulama’ Muta’akkhirin

Menurut istilah "ulama’™ muta’akkhirin, Nasakh bererti:

a. Terhentinya sesuatu hukum syara® dengan ada dalil syara® lain yang membatalkannya
berupa wahyu daripada Allah yang menghalang penetapan hukum yang terdapat dalam wahyu

terdahulu.

b. Nas yang menghapus hukum syara' yang telah ditetapkan di dalam nas sebelumnya dengan
dalil syara’ atau nas yang baharu. Oleh itu perkataan Nasikh membawa maksud ayat yang
menasakhkan. Manakala perkataan al-Mansukh bermaksud ayat yang dihapuskan atau

dimansukhkan hukumnya.

c. Berakhirnya sesuatu penetapan hukum yang diambil daripada sesuatu nas dengan sebab ada

perubahan hukum daripada nas lain.

d. Membatalkan sesuatu hukum dan amalan yang telah sedia ada dengan sesuatu hukum

syara', berdasarkan dalil dan nas yang ada dan datang kemudian daripadanya.

¢. Menurut pendapat Ibnu Al-Hajib, al-Nasakh ialah diangkat dan ditukarnya sesuatu hukum
syara’ dengan sebab wujud nas syara’ yang lain. Untuk itu segala nas tidak boleh dinasakhkan

lagi selepas Nabi wafat.
Dalil Berlaku Nasakh Menurut Mereka
Bagi mereka, Nasakh memang berlaku di dalam al-Qur’an berdasarkan dalil, antaranya ialah:

1. Firman Allah s.w.t. berikut:

G 5eS et B AT S T ST S i S o FG
Bermaksud: Ayat mana saja yang Kami nasakhkan, atau Kami Jadikan (manusia) lupa
kepadanya, Kami datangkan yang lebih baik daripadanya atau yang sebanding dengannya.

Tidakkah kamu mengetahui bahawa sesungguhnya Allah Maha Kuasa atas segala sesuatu?

(al-Baqarah:106).
2. Firman Allah s.w.t.;

Wt st G oasaze e Ta, [ TEIRATEE SPT S P P

Bermaksud: Dan apabila Kami tukarkan satu ayat untuk menggantikan ayat yang lain dan
Allah memang mengetahui akan apa yang Dia turunkan, - berkatalah mereka (yang kafir):
Sesungguhnya engkau (wahai Muhammad) hanyalah seorang pendusta; (padahal Nabi
Muhammad tidak berdusta) bahkan kebanyakan mereka tidak mengetahui hakikat yang

sebenarnya. (an-Nahl:101).
3. Hadits yang diriwayatkan oleh Bukhari dan Muslim:
A o ol ol 8 SV e B 3 el B (LG 8 (L) S )

Bermaksud: Sesungguhnya Nabi pernah mengadap ke arah Baitul Maqdis sebagai giblat
ketika sembahyang selama 16 bulan, selepas itu hukum itu dinasakhkan dan Nabi diarahkan

menukar qiblat ke Ka'bah pula.

Dalil berupa nas-nas tersebut menunjukkan dan menjelaskan memang berlaku perubahan dan
pertukaran dalam hukum yang diturunkan dari masa ke semasa. Oleh itu perkataan badal dan

nasakh dalam ayat tersebut membawa maksud: Penghapusan dan Pertukaran.

Justeru itu, jumhur ‘ulama’ muta’akkhirin berpendapat bahawa konsep nasikh dan mansukh
dalam bab hukum-hakam adalah harus berlaku. Tambahan pula, konsep kenabian dan

kerasulan Muhammad diutuskan untuk menasakhkan sebahagian syari'at nabi sebelumnya.

Di bawah ini dikemukakan beberapa contoh ayat yang menunjukkan berlakunya nasakh dan

pertukaran dalam hukum, antaranya ialah:

a. Firman Allah mengenai perubahan masa ‘iddah perempuan yang kematian suami.

Sebagaimana firman Allah:
Sl 3 SR U G il s S s G GO BTG etV 20 3531 5,545 P O35 Gl

Bermaksud: Dan orang-orang yang akan meninggal dunia di antaramu dan meninggalkan
isteri, hendaklah berwasiat untuk Isteri-isterinya, (iaitu) diberi nafkah hingga setahun lamanya
dan tidak disuruh pindah (dari rumahnya). Akan tetapi jika mereka pindah (sendiri), maka
tidak ada dosa bagimu (wali atau waris dari yang meninggal) membiarkan mereka berbuat
yang ma'ruf terhadap diri mercka. Dan Allah Maha Perkasa lagi Maha Bijaksana. (al-
Baqarah:240).

Ayat di atas telah dinasakhkan (dimansukhkan) oleh ayat berikut:
Gl a5 G erde pu e 2T Ll g T AES bl p2n 50l 6,55 ten o
ot 535 15, 05 il

234. Orang-orang yang meninggal dunia di antaramu dengan meninggalkan isteri-isteri
(hendaklah para isteri itu) menangguhkan dirinya (ber'iddah) empat bulan sepuluh hari.
Kemudian apabila telah habis “iddahnya, maka tiada dosa bagimu (para wali) membiarkan
mereka berbuat terhadap diri mereka menurut yang patut. Allah mengetahui apa yang kamu

perbuat.

b. Nasakh juga telah berlaku semenjak zaman nabi sebelum Muhammad lagi. Contohnya ialah
nasakh yang berlaku terhadap syari’at Nabi Musa: Di mana umatnya dilarang menangkap ikan

pada hari Sabtu, tetapi perbuatan tersebut diharuskan kepada umat Muhammad.

c. Di dalam kitab Taurat ada kenyataan bahawa, Nabi Adam menjodohkan anak lelakinya
dengan anak perempuannya. Tetapi bagi umat Nabi Muhammad sekarang perkahwinan antara

adik-beradik begitu diharamkan.

d. Selain itu juga Allah menegaskan Islam adalah agama terakhir yang memansukhkan semua

agama sebelumnya. Sebagaimana firman-Nya:

& el o £ G A5 s B 0 s VT2 2
Bermaksud: Sesiapa yang mencari agama selain agama Islam, maka sekali-kali tidaklah akan
diterima (agama itu) daripadanya, dan dia di akhirat termasuk orang-orang yang rugi. (Aali

‘Imraan; 85).

Svarat-Syarat Nasakh Menurut Mereka -

: <. ) =4
Pl by e

Nasakh mestilah dengan memenuhi syarat-syarat tertentu. Syarat-syarat nasakh itu adalah

seperti berikut:

1. Hukum yang dinasakhkan (dimansukhkan) itu adalah hukum syara® yang bukan ditetapkan
atau bukan telah diwajibkan kerana zatnya. Contohnya, perkara yang berkaitan dengan akidah

dan iman. Selain dari itu ia bukan perkara yang dilarang kerana zatnya. Contohnya kufur.

Begitu juga mengenai hukum akal yang telah tetap. Contohnya, setiap yang hidup pasti akan

mati. Semua yang tersebut di atas tidak mungkin dapat dinasakhkan lagi.

2. Hukum yang memansukhkannya, iaitu al-Nasikh (7=4) mestilah datang kemudian dan

berasingan daripada hukum yang dinasakhkan atau al-Mansukh (& s4ll).

3. Hukum yang dinasakhkan adalah tsabit dengan nas dan tidak ditentukan penggunaannya

pada masa-masa tertentu sahaja, serta tidak dikekalkan untuk selama-lamanya.
4. Cara nasakh mestilah berdasarkan syara® dan dengan hukum syara’.
5. Konsep nasakh dan mansukh hanya berlaku sewaktu Nabi masih hidup sahaja.

6. Hukum yang dinasakhkan mestilah hukum yang berbentuk amali.
7. Hukum yang dinasakhkan tidak berbentuk menyeluruh atau kulli.

8. Dalil yang memansukhkan adalah sama kuat atau lebih kuat daripada dalil yang

dinasakhkan dari sudut kekuatan tsabit dan dalalahnya.
e

9. Menurut pendapat Syafi'e dan Ahmad, hukum yang menasakhkan adalah bertentangan

dengan hukum yang dinasakhkan ataupun ia berlawanan dengannya, tetapi sama di segi jenis.

10. Hukum yang dinasakhkan itu hendaklah berkenaan dengan mereka yang mempunyai
keahlian taklif, supaya hukum yang dimansukhkan itu dapat dilaksanakan, di samping

Mol by
menasakhkan hukum sebelumnya.

Cara Mengetahui Nasakh

Nas Nasikh dan Mansukh merupakan nas yang bertentangan, ia dapat diketahui melalui salah

satu daripada cara berikut:

l. Penegasan berbentuk lafaz yang memang menunjukkan nasakh. Sebagaimana firman Allah:

uabvwgﬁm_,_}s,_—_wunvbwuﬁu,u@u@u&duwgvlgj@wwﬁn

Bermaksud: Sekarang Allah telah meringankan daripada kamu (apa yang telah diwajibkan
dahulu) kerana Dia mengetahui bahawa pada kamu ada kelemahan; oleh itu jika ada di antara
kamu seratus orang yang sabar, nescaya mereka akan dapat menewaskan dua ratus orang dan
Jika ada di antara kamu seribu orang, nescaya mereka dapat menewaskan dua ribu orang

dengan izin Allah dan (ingatlah) Allah berserta orang-orang yang sabar. (al-Anfaal: 66).

Ayat ini merupakan ayat yang menasakhkan atau menjadi nasikh terhadap penetapan hukum
terhadap orang Islam yang mesti menentang atau melawan orang kafir yang nisbahnya 1:10.

Ayat yang dinasakhkan itu 1alah firman Allah:

Bermaksud: Hai Nabi, kobarkanlah semangat para mu’min untuk berperang. Jika ada dua
puluh orang yang sabar di antaramu, niscaya mereka akan dapat mengalahkan dua ratus orang
musuh. Dan jika ada seratus orang yang sabar di antaramu, niscaya mereka akan dapat

mengalahkan seribu daripada orang kafir, disebabkan orang-orang kafir itu kaum yang tidak

mengerti. (al-Anfaal: 65).

2. Daripada dua nas nasikh dan mansukh, terbukii nasikh datangnya terkemudian daripada
mansukh melalui kenyataan yang dibuat oleh Nabi, sebagaimana terdapat di dalam Hadits
berikut:

33 7 5 G e 28
Bermaksud: Dahulu aku menegah kamu daripada menziarahi kubur, sekarang ziarahilah.

(Hadits riwayat an-Nasaa’i, lbnu Majah, Ahmad, Ibnu Hibbaan, al-Haakim dan lain-lain).

3. Penegasan melalui ijma’ “ulama’ bahawa nas nasikh memang datang kemudian daripada

nas mansukh.

4. Melalui perbuatan dan amalan Nabi. Contohnya ialah, perbuatan Nabi yang merejam Ma'iz
al-Aslami tanpa menyebatnya 100 kali telah menasakhkan hukum mengenai lelaki dan
perempuan yang telah berkahwin yang berzina. Nas yang dinasakhkan itu ialah Hadits yang

diriwayatkan oleh Muslim:
5 e e

Bermaksud: Sebatan 100 kali dan rejam.
Bahagian-Bahagian Nasakh
Nasakh dapat dibahagikan kepada empat bahagian, 1aitu:

1. Nasakh secara terang atau shareh (@):—43‘ gl

b2

_Nasakh secara kandungan atau dhimni (sl g,

Nasakh Keseluruhan atau kulli (;N‘ Falh).,

(OS]

4. Nasakh sebahagian atau juz’i (@3#\ Failh),
Nasakh Secara Terang Atau Shareh

Nasakh bahagian ini bermaksud, syara’ menjelaskan dan menyatakan secara terang bahawa
syari'at kemudian membatalkan atau menasakhkan syari‘at terdahulu. Contohnya firman

Allah:

Bermaksud: Wahai Nabi, kobarkanlah semangat orang-orang yang beriman itu untuk
berperang. Jika ada di antara kamu dua puluh orang yang sabar, nescaya mereka dapat
menewaskan dua ratus orang (dari pihak musuh yang kafir itu) dan jika ada di antara kamu
seratus orang, nescaya mereka dapat menewaskan seribu orang dari golongan yang Kkafir,
disebabkan mereka (yang kafir itu) orang-orang yang tidak mengerti. (65) Sekarang Allah
telah meringankan daripada kamu (apa yang telah diwajibkan dahulu) kerana Dia mengetahui
bahawa pada kamu ada kelemahan; oleh itu jika ada di antara kamu seratus orang yang sabar,
nescaya mereka akan dapat menewaskan dua ratus orang dan jika ada di antara kamu seribu
orang, nescaya mereka dapat menewaskan dua ribu orang dengan izin Allah dan (ingatlah)

Allah berserta orang-orang yang sabar. (66) (al-Anfaal:65-66).

Dalam ayat 65 Allah mewajibkan orang Islam melawan musuh apabila orang Islam seramai
20 orang dan musuh 200 orang. laitu dalam nisbah 1:10. Hukum tersebut kemudiannya
dimansukhkan secara terang atau share/i dengan ayat berikutnya, iaitu ayat 66 dalam surah
yang sama, iaitu wajib menghadapi musuh apabila mereka berjumlah 100 orang dan musuh

200 orang, nisbah 1:2.
Nasakh Secara Kandungan Atau Dhimni

Ia membawa maksud syara’ mensyari atkan satu hukum yang bertentangan dengan hukum

terdahulu, sehingga tidak mungkin disatukan kedua-dua hukum tersebut, melainkan dengan

dibatalkan salah satu daripadanya. Lantaran itu, hukum terkemudian dianggap menasakhkan
hukum terdahulu, walaupun ia tidak dinyatakan secara terang bahawa hukum terkemudian

menasakhkan hukum terdahulu. Contohnya ialah firman Allah berikut:
5_::;,u;:J\&cu;ujﬂsuu@fybwﬂjuwjmf}_s,dsu}mrb» J\ré:xwf

Bermaksud: Diwajibkan atas kamu, apabila seorang di antara kamu kedatangan (tanda-tanda)
maut, jika ia meninggalkan harta yang banyak, berwasiat untuk ibu bapa dan karib kerabatnya

secara ma’ruf, (ini adalah) kewajiban atas orang-orang yang bertakwa. (al-Baqarah:180).

Melalui ayat ini, Allah mewajibkan orang yang hampir mati berwasiat untuk ibu bapa dan
kaum kerabatnya, kemudian Dia mensyari atkan hukum yang bertentangan dengan hukum di
dalam ayat itu, dengan menghukumkan pembahagian harta peninggalan mengikut cara yang

diterangkan di dalam ayat mengenai pembahagian pusaka. Sebagaimana firman Allah:

Bermaksud: Allah perintahkan kamu mengenai (pembahagian harta pusaka untuk) anak-anak
kamu, iaitu bahagian seorang anak lelaki menyamai bahagian dua orang anak perempuan.
Tetapi jika anak-anak perempuan itu lebih dari dua, maka bahagian mereka ialah dua pertiga
dari harta yang ditinggalkan oleh si mati dan jika anak perempuan itu seorang sahaja, maka
bahagiannya ialah satu perdua (separuh) harta itu dan bagi ibu bapa (si mati), tiap-tiap seorang
dari keduanya: Satu perenam dari harta yang ditinggalkan oleh si mati, jika si mati itu
mempunyai anak. Tetapi jika si mati tidak mempunyai anak, sedang yang mewarisinya
hanyalah kedua ibu bapanya, maka bahagian ibunya i1alah satu pertiga. Kalau pula si mati itu
mempunyai beberapa orang saudara (adik-beradik), maka bahagian ibunya ialah satu perenam.
(Pembahagian itu) ialah sesudah diselesaikan wasiat yang telah diwasiatkan oleh si mati dan

sesudah dibayarkan hutangnya. lbu-bapa kamu dan anak-anak kamu, kamu tidak mengetahui

190




siapa di antaranya yang lebih dekat serta banyak manfaatnya kepadamu. (Pembahagian harta
pusaka dan penentuan bahagian masing-masing seperti yang diterangkan itu ialah) Ketetapan
dari Allah; sesungguhnya Allah adalah Maha Mengetahui, lagi Maha Bijaksana. (an-
Nisaa’:11).

Di dalam ayat ke-11 di atas dan ayat seterusnya diterangkan dengan jelas tentang
pembahagian pusaka kepada anak-anak dan juga kepada selain anak-anak. Dari situ kita dapati
bahawa hukum yang kedua telah mentakhsiskan hukum pertama secara kandungan atau
dhimni. Taitu nasakh secara tidak langsung, kerana tidak mungkin digabungkan kedua-dua
ayat tersebut, kecuali ayat di dalam surah al-Baqarah termansukh dengan turunnya ayat

pusaka surah al-Nisaa’ ayat 11 dan berikutnya dengan sabda Baginda:
515 Bhamy S8 458 (32 (3 08 kel ()

Terjemahan: Sesungguhnya Allah telah memberi kepada tiap-tiap yang berhak akan haknya,
maka tiada lagi wasiat untuk waris. (Hadits riwayat Ahmad, Ibnu Majah, Tirmidzi, Nasaa’i,

dan ad-Daaraquthni).
Nasakh Keseluruhan Atau Kulli.

Ia bermaksud syara' membatalkan keseluruhan hukum terdahulu dan ia merangkumi setiap

mukallaf. Contohnya firman Allah:
a0 g i p 3 355 08 i R U Dy G g B 51 00335 2 3 5l

Bermaksud: Dan orang-orang yang akan meninggal dunia di antara kamu dan meninggalkan
isteri, hendaklah berwasiat untuk isteri-isterinya, (iaitu) diberi natkah hingga setahun lamanya
dan tidak disuruh pindah (dari rumahnya). Akan tetapi jika mereka pindah (sendiri), maka
tidak ada dosa bagimu (wali atau waris dari yang meninggal) membiarkan mereka berbuat
yang ma'ruf terhadap diri mereka. Dan Allah Maha Perkasa lagi Maha Bijaksana. (al-
Bagarah:240).

Hukum ber'iddah bagi perempuan yang kematian suami selama setahun yang dapat difahami
daripada ayat tersebut telah dinasakhkan dengan ayat 234 surah al-Baqarah juga. Di dalam
ayat 234 dijelaskan masa ber'iddah bagi perempuan yang kematian suami ialah selama empat

bulan sepuluh hari sahaja. Di bawah ini dikemukakan ayat 234 surah al-Baqarah berkenaan:

Bermaksud: Orang-orang yang meninggal dunia di antaramu dengan meninggalkan isteri-
isteri (hendaklah para isteri itu) menangguhkan dirinya (ber’iddah) selama empat bulan
sepuluh hari. Kemudian apabila telah habis ‘iddahnya, maka tiada dosa bagimu (para wali)
membiarkan mereka berbuat terhadap diri mereka menurut yang patut. Allah mengetahui apa

yang kamu perbuat. (al-Baqarah:234).

Hukum dalam ayat ini menasakhkan hukum terdahulu dalam ayat 240 surah al-Baqarah yang
disyari atkan kepada semua isteri-isteri. Nasakh seperti inilah yang dinamakan nasakh secara

keseluruhan atau kulli.
Nasakh Sebahagian Atau Juz’i

[a membawa maksud syara' telah mensyari'atkan hukum secara umum yang merangkumi
setiap mukallaf, kemudiannya telah membatalkan hukum itu untuk sebahagian mukallaf

sahaja. Contohnya firman Allah:

Bermaksud: Orang-orang yang meninggal dunia di antaramu dengan meninggalkan isteri-
isteri (hendaklah para isteri itu) menangguhkan dirinya (ber'iddah) selama empat bulan
sepuluh hari, Kemudian apabila telah habis ‘iddahnya, maka tiada dosa bagimu (para wali)
membiarkan mereka berbuat terhadap diri mereka menurut yang patut. Allah mengetahui apa

yang kamu perbuat. (al-Bagarah:234).

Oleh kerana ayat ini diturunkan secara umum menyatakan “iddah perempuan atau isteri yang
kematian suami, sama ada ketika itu ia sedang mengandung atau tidak mengandung ialah
selama empat bulan sepuluh hari. Maka kemudiannya turunlah pula firman Allah yang lain,

1aitu:

Bermaksud: Dan perempuan-perempuan dari kalangan kamu yang putus asa dari kedatangan
haidh, jika kamu menaruh syak (terhadap tempoh ‘iddah mereka), maka ‘iddahnya ialah tiga
bulan dan (demikian) juga ‘iddah perempuan-perempuan  yang tidak berhaidh. Dan
perempuan-perempuan mengandung, tempoh “iddahnya ialah hingga mereka melahirkan anak
yang dikandungnya dan (ingatlah), sesiapa yang bertakwa kepada Allah, nescaya Allah

memudahkan baginya segala urusannya. (at-Talaaq:4)

Ayat Ini menerangkan bahawa perempuan mengandung, sama ada yang diceraikan atau pun
kematian suami, ‘iddahnya ialah melahirkan anak kandungannya. Oleh sebab itu ayat ini telah
menasakhkan ayat 234 Surah al-Baqarah di atas secara sebahagian. Hal itu kerana hukum
‘iddah  perempuan yang tidak mengandung dan kematian suami, masih dikekalkan

berdasarkan kehendak ayat 234 Surah al-Baqarah itu, iaitu selama empat bulan sepuluh hari.
Cara-Cara Berlaku Nasakh
Cara-cara berlaku nasakh dapat dibahagikan kepada dua bahagian utama, iaitu:

1. Nasakh Ada Ganti
2. Nasakh Tiada Ganti

NASAKH ADA GANTI

Nasakh cara ini ialah dengan menasakhkan hukum terdahulu, kemudian digantikan dengan

hukum baharu. Cara nasakh ini dapat dipecahkan pula kepada tiga bahagian, iaitu:

a. Ganti hukum sama dengan yang dinasakhkan

b. Ganti hukum lebih ringan daripada yang dinasakhkan
c. Ganti hukum lebih berat daripada yang dinasakhkan

Ganti Hukum Sama Dengan Yang Dinasakhkan

Nasakh bentuk ini berlaku dengan dinasakhkan hukum mengadap qiblat ke Baitul Magdis
misalnya dan digantikan dengan mengadap giblat ke Baitullah (Ka'bah) ketika sembahyang.

[a terdapat dalam firman Allah berikut:

Bermaksud: Sungguh Kami (sering) melihat mukamu menengadah ke langit, maka sungguh
Kami akan memalingkan kamu ke kiblat yang kamu sukai. Palingkanlah mukamu ke arah
Masjidil Haram. Dan di mana saja kamu berada, palingkanlah mukamu ke arahnya. Dan
sesungguhnya orang-orang (Yahudi dan Nasrani) yang diberi Al-Kitab (Taurat dan Injil)

memang mengetahui, bahawa berpaling ke Masjidil Haram itu adalah benar dart Tuhannya,;

dan Allah sekali-kali tidak lengah dari apa yang mereka kerjakan. (al-Baqarah:144).
Ganti Hukum Lebih Ringan Daripada Yang Dinasakhkan

Nasakh bentuk ini ialah dengan dinasakhkan hukum awal dan dahulu yang memang ada dalam
nas al-Qur’an. Contoh ayat yang menyatakan berlaku nasakh jenis ini firman Allah di bawah
Ini:

Bermaksud: Hai Nabi, kobarkanlah semangat para mu'min untuk berperang. Jika ada dua
puluh orang yang sabar di antaramu, niscaya mereka akan dapat mengalahkan dua ratus orang
musuh. Dan jika ada seratus orang yang sabar di antaramu, niscaya mereka akan dapat

mengalahkan seribu daripada orang kafir, disebabkan orang-orang kafir itu kaum yang tidak

mengerti. (al-Anfaal: 65).

Dalam ayat ini Allah mewajibkan orang Islam melawan musuh dan tidak boleh meninggalkan

medan peperangan apabila orang Islam 20 orang dan musuh pula 200 orang.

[a membawa maksud, orang-orang Islam tidak boleh lari daripada medan peperangan
sekiranya tentera Islam dalam keadaan nisbah 1:10. Hukum dalam ayat tersebut kemudiannya
dimansukhkan dengan hukum yang lebih ringan, iaitu dengan turunnya ayat lain berupa

firman Allah juga:

Bermaksud: Sekarang Allah telah meringankan daripadamu (apa yang telah diwajibkan
dahulu) kerana Dia mengetahui bahawa pada kamu ada kelemahan; oleh itu jika ada di antara
kamu seratus orang yang sabar, nescaya mereka akan dapat menewaskan dua ratus orang dan
jika ada di antara kamu seribu orang, nescaya mereka dapat menewaskan dua ribu orang

dengan izin Allah dan (ingatlah) Allah berserta orang-orang yang sabar. (al-Anfaal:66).

Di dalam ayat ini, hukum wajib menghadapi musuh yang berjumlah 200 orang dan tentera
Islam 20 orang dimansukhkan serta digantikan dengan hukum baharu yang lebih ringan, iaitu
tentera Islam wajib menghadapi musuh dan tidak boleh meninggalkan medan peperangan

apabila mereka berjumlah 100 orang dan musuh 200 orang. Dengan nisbah 1:2.
Ganti Hukum Lebih Berat Daripada Yang Dinasakhkan

Nasakh bentuk ini berlaku sebagaimana dalam firman Allah tentang hukum pengharaman

arak. la diturunkan dalam tiga peringkat.

Peringkat Pertama: Arak tidak diharamkan secara pasti lagi, namun sudah dinyatakan

bahawa bahayanya lebih besar daripada faedahnya. Ia tersebut dalam firman Allah berikut:

Bermaksud: Mereka bertanya kepadamu tentang khamar dan judi. Katakanlah: “Pada

keduanya terdapat dosa yang besar dan beberapa manfaat bagi manusia, tetapi dosa keduanya

lebih besar dari manfaatnya”. Dan mereka bertanya kepadamu (tentang) apa yang mereka
nafkahkan. Katakanlah: “Yang lebih dari keperluan”. Demikianlah Allah menerangkan ayat-

ayatNya kepadamu supaya kamu berfikir. (al-Bagarah:219).

Peringkat Kedua: Arak ditegah meminumnya ketika hendak mengerjakan sembahyang. Hal
itu kerana ada sahabat yang menunaikan sembahyang dalam keadaan mabuk, menyebabkan

bacaan ayat al-Qur’an tersilap. Tegahan Allah itu terdapat di dalam firmanNya ini:

Maksudnya: Wahai orang-orang yang beriman, Janganlah kamu menghampiri sembahyang
(mengerjakannya) sedang kamu dalam keadaan mabuk, hingga kamu sedar apa yang kamu
ucapkan, juga dalam keadaan berjunub (Janganlah kamu menghampiri sembahyang), sebelum
kamu mandi, kecuali kamu bermusafir. Dan Jjika kamu sakit, atau sedang dalam musafir, atau
salah seorang di antara kamu datang dari tempat buang air, atau kamu bersetubuh dengan
perempuan, kemudian kamu tidak mendapati air (untuk mandi atau berwudhu’), maka
hendaklah kamu bertayamum dengan muka bumi yang suci, iaitu sapukanlah ke mukamu dan

kedua tanganmu. Sesungguhnya Allah Maha Pemaaf lagi Maha Pengampun. (An-Nisaa’:43).

Peringkat Ketiga: Arak diharamkan terus. Ia terdapat di dalam firman Allah ini:

ST PN UK R 3N e el A TG b S R
Bermaksud: Wahai orang-orang yang beriman! Bahawa sesungguhnya arak dan judi dan
pemujaan berhala dan mengundi nasib dengan batang-batang anak panah, adalah (semuanya)

kotor (keji) dari perbuatan Syaitan. Oleh itu hendaklah kamu menjauhinya supaya kamu

berjaya. (al-Maa’idah:90).

NASAKH TIADA GANTI

196




Nasakh yang tidak ada ganti ialah ayat-ayat atau nas yang telah dimansukhkan di segl
hukumnya, tetapi ia tidak diganti dengan hukum baharu. Contohnya ialah sebagaimana firman

Allah:

Bermaksud: Wahai orang-orang yang beriman! Apabila kamu hendak mengadap dan
bertanyakan sesuatu kepada Rasulullah, maka hendaklah kamu bersedekah (kepada fakir
miskin) sebelum kamu mengadapnya; (pemberian sedekah) itu adalah lebih baik bagi kamu
dan lebih bersih. Dalam pada itu, kalau kamu tidak ada benda yang hendak disedekahkan,
(kamu dibenarkan juga mengadapnya mengenai perkara yang tak dapat dielak), kerana

sesungguhnya Allah Maha Pengampun, lagi Maha Mengasihani. (al-Mujadilah:12).

D1 dalam ayat ini Allah menyebutkan hukum bagi sahabat hendak mengadap dan bertanyakan
sesuatu kepada Rasulullah, mereka perlulah bersedekah (kepada fakir miskin) terlebih dahulu.

Perintah Allah yang tersebut di dalam ayat ini dimansukhkan melalui ayat berikutnya, iaitu:

Bermaksud: Adakah kamu takut (akan kemiskinan) kerana kerap kali kamu memberi sedekah
sebelum kamu mengadap? Kalau kamu tidak melakukan (perintah) itu dan Allah pun
memaafkan kamu (kerana kamu tidak mampu), maka dirikanlah sembahyang dan berikanlah
zakat (sebagaimana yang sewajibnya), serta taatlah kamu kepada Allah dan RasulNya. Dan
(ingatlah), Allah Maha Mendalam PengetahuanNya akan segala amalan yang kamu lakukan.

(al-Mujadilah:13).

Menerusi ayat ini Allah menyatakan mereka yang ingin mengadap Rasulullah tidak perlu
bersedekah (kepada fakir miskin) terlebih dahulu. Hukum di dalam ayat sebelumnya
dinasakhkan tanpa sebarang gantian dengan hukum lain.

Masa Berlaku Nasakh

Jumhur "ulama’ sepakat mengatakan nasakh hanya berlaku semasa Nabi masih hidup sahaja.
Hal tersebut kerana nasakh tidak berlaku, kecuali melalui wahyu sahaja dan wahyu

berkemungkinan turun pada masa hayat Nabi sahaja.

Selepas kewafatan Nabi, penasakhan hukum tidak berlaku sama-sekali, kerana wahyu tiada
lagi. Justeru itu, semua hukum yang diamalkan pada masa hayat Nabi dan tidak pula lahir
daripada Baginda sesuatu yang menasakhkannya, maka hukum itu adalah tetap, walaupun
selepas kewafatan Baginda. Hal itu kerana Baginda adalah rasul terakhir, sebagaimana firman

Allah:

Bermaksud: Bukanlah (Nabi) Muhammad itu (dengan sebab ada anak angkatnya) menjadi
bapa yang sebenar bagi seseorang dari orang lelaki kamu, tetapi dia adalah Rasul Allah dan

penutup sekalian nabi. Dan adalah Allah Maha Mengetahui segala sesuatu. (al-Ahzaab:40).
Dalil-Dalil Yang Menasakhkan

Berdasarkan kaedah umum syari’at Islam, sesuatu dalil tidak boleh dinasakhkan kecuali
dengan dalil yang sama kuat atau lebih kuat daripadanya. Berdasarkan kaedah umum itu, di
sini dijelaskan dalil-dalil yang menasakhkan serta pendapat "ulama’ mengenainya. la adalah

sebagaimana berikut:

1. Nasakh al-Qur’an dengan al-Qur’an atau Hadits
Nasakh Hadits dengan Hadits
Nasakh Hadits dengan al-Qur’an

Nasakh dengan I[jma’

A

Nasakh Ijma’ dengan al-Qur’an atau Hadits
Nasakh Ijma’ dengan Ijma’

Nasakh al-Qur’an atau Hadits atau [jma’ dengan Qiyas

o N o

Nasakh Qiyas dengan Qiyas

Nasakh Al-Qur’an Dengan Al-Qur’an Atau Hadits

Para ‘ulama’ yang menerima konsep nasakh seperti yang dikemukakan di atas sepakat
mengatakan al-Qur’an harus menasakhkan nas al-Qur’an yang lain apabila dalalah kedua-
duanya adalah sama, kerana ia dikira sama di segi kekuatan. Adapun penasakhan al-Qur’an
dengan Hadits, maka para ‘ulama’ berbeda pendapat tentang keharusannya. Perinciannya

adalah seperti di bawah ini:

a. Pendapat jumhur ‘ulama’: Harus al-Qur'an dinasakhkan dengan Hadits Mutawatir,
kerana ia dikira setaraf di segi kekuatan. Alasan dan hujah jumhur ialah berkaitan dengan

hukum wajib berwasiat kepada ibu bapa dan kerabat, di mana Allah berfirman:

Bermaksud: Diwajibkan atas kamu, apabila seorang di antara kamu kedatangan (tanda-tanda)
maut, jika ia meninggalkan harta yang banyak, berwasiat untuk ibu bapa dan karib kerabatnya

secara ma ruf, (ini adalah) kewajiban atas orang-orang yang bertakwa. (al-Bagarah:180).

Hukum wajib berwasiat tersebut dinasakhkan oleh satu Hadits mutawatir yang diriwayatkan

oleh sekian ramai sahabat r.a. Hadits berkenaan ialah:
Sl Lay ¥

Bermaksud: Tiada wasiat untuk waris. (Hadits riwayat Ahmad, Abu Daud, Tirmidzi, Ibnu

Majah, Ibnu al-Jarud, at-Thabaraani dan lain-lain).

b. Pendapat 'ulama’ Hanafi: Harus al-Qur’an dinasakhkan dengan Hadits Mutawatir dan
Hadits Masyhur, kerana Hadits Masyhur dikira hampir setaraf dengan al-Qur*an dari segi
kekuatan. Walaupun begitu, al-Qur’an tidak boleh dinasakhkan dengan Hadits Aahaad,
kerana ia lebih rendah di segi kekuatan. Ini adalah pendapat yang rajih di sisi mereka.

c. Pendapat sebahagian ‘ulama’ dan Imam Syafi'e: Tidak harus dinasakhkan al-Qur’an
dengan Hadits, walaupun Hadits Mutawatir atau Masyhur. Hujah Imam Syafi'e

berdasarkan firman Allah:

Bermaksud: Ayat mana saja yang Kami nasakhkan, atau Kami jadikan (manusia) lupa

kepadanya, Kami datangkan yang lebih baik daripadanya atau yang sebanding dengannya.

Tidakkah kamu mengetahui bahawa sesungguhnya Allah Maha Kuasa atas segala sesuatu?

(al-Baqarah:106).

Ayat ini menjelaskan Allah mengaitkan perbuatan mengganti ayat yang dinasakhkan itu
dengan diri-Nya sahaja, dan Dia mendatangkan al-Qur’an sahaja sebagai gantinya. Oleh itu,
al-Qur’an sahajalah yang dapat menasakhkan al-Qur’an. Tidak ada apa pun yang lebih baik

daripada al-Qur’an atau yang sebanding dengannya.
Nasakh Hadits Dengan Hadits
Pendapat "ulama’ terbahagi kepada dua golongan dalam masalah ini:

a. Pendapat jumhur: Mereka sepakat mengatakan harus Hadits menasakhkan Hadits juga,
jika kedua-duanya setaraf dari segi tsabit dan dalalahnya. Dalam perkara ini, ‘ulama’
sepakat mengatakan Hadits Mutawatir dapat menasakhkan Hadits Mutawatir dan
Hadits Aahaad. Sebaliknya Hadits Aahaad hanya dapat menasakh Hadits Aahaad
sahaja dan tidak dapat menasakhkan Hadits Mutawatir. Contoh Hadits yang menasakh
Hadits ialah, Nabi pernah menegah sahabat-sahabat daripada menziahari kubur kerana
sebab tertentu, namun selepas itu Nabi tidak menegahnya. Sebagaimana sebuah
Hadits:

L3055 505 be (& 24
Bermaksud: Dahulu aku menegah kamu daripada menziarahi kubur, sekarang ziarahilah.

(Hadits riwayat an-Nasaa’i, Ibnu Majah, Ahmad, Ibnu Hibbaan, al-Haakim dan lain-lain).

b. Pendapat ‘ulama’ Hanafi: Hadits Aahaad harus dinasakhkan dengan Hadits Mutawatir

dan Masyhur, kerana kedua-duanya lebih kuat daripada Hadits Aahaad.

Nasakh Hadits Dengan Al-Qur’an

Jumhur “ulama’ berpendapat al-Qur’an harus menasakhkan Hadits. Contohnya perbuatan Nabi
dan sahabat mengadap ke arah Baitul Maqdis ketika sembahyang. Sebagaimana Hadits yang

diriwayatkan oleh Bukhari dan Muslim:

A e R ol 8 d 20 Gt B sl (8 el S O ST () Sl

Bermaksud: Sesungguhnya Nabi pernah mengadap ke arah Baitul Magqdis sebagai qiblat
ketika sembahyang selama 16 bulan, selepas itu ia dinasakhkan dan Nabi diarahkan menukar

giblat ke Ka'bah pula.

Nas al-Qur’an yang menasakhkan Hadits tersebut ialah:

PR

P I3 2SS g 05 s T ST TR s Gz I8 05 38

i

& Oplaa e ik 5155 1 e BT 6,000 o8 sl 35 s
Bermaksud: Sungguh Kami (sering) melihat mukamu menengadah ke langit, maka sungguh
Kami akan memalingkan kamu ke kiblat yang kamu sukai. Palingkanlah mukamu ke arah
Masjidil Haram. Dan di mana saja kamu berada, palingkanlah mukamu ke arahnya. Dan
sesungguhnya orang-orang (Yahudi dan Nasrani) yang diberi Al-Kitab (Taurat dan Injil)
memang mengetahui, bahawa berpaling ke Masjidil Haram itu adalah benar dari Tuhannya;

dan Allah sekali-kali tidak lengah dari apa yang mereka kerjakan. (al-Baqarah:144).
Nasakh Dengan Ijma’

Jumhur "ulama’ mengatakan I[jma’ tidak harus menasakhkan nas al-Qur’an dan Hadits, kerana
apabila sesuatu nas itu gath'i maka tidak mungkin berlaku Ijma’ yang menyalahinya.
Seandainya pula ia zanni, maka kemungkinan berlaku Ijma’ menyalahinya. Namun begitu,
[jma’ hanya berlaku dengan berdasarkan dalil yang kuat menurut pandangan ‘"ulama’ yang

telah bersepakat mengenai nas-nas tertentu.
Nasakh Ijma’ Dengan Al-Qur’an Dan Hadits.

Sebagaimana tidak harus ljma' menasakhkan al-Qur’an atau Hadits, begitu juga al-Qur’an
atau Hadits tidak harus menasakhkan Ijma’. Hal itu kerana yang menasakhkan itu mestilah
terkemudian daripada yang dinasakhkan. Sedangkan al-Qur’an dan Hadits mendahului Ima’,

kerana Ijma’ diperlukan selepas kewafatan Nabi.
Nasakh Ijma’ Dengan Ijma’

Ijma’ tidak harus menasakhkan Ijma’ yang lain. Hal tersebut kerana, apabila [jma’ terlaksana,

maka wajib beramal dengannya dan tidak sah menyalahinya.

Nasakh Al-Qur’an Atau Hadits Atau Ijma’ Dengan Qiyas

Adalah tidak harus dinasakhkan al-Qur’an atau Hadits atau [jma’ dengan Qiyas, begitu juga
tidak harus dinasakhkan Qiyas dengan al-Qur’an atau Hadits atau [jma’. Hal tersebut kerana
syarat sah Qiyas itu ialah dengan tidak menyalahi nas al-Qur’an dan Hadits dan Ijma’.
Sekiranya Qiyas itu menyalahi nas-nas tersebut, maka ia tidak sah dan tidak boleh beramal

dengannya.

Nasakh Qiyas Dengan Qiyas

Adalah tidak harus qiyas menasakhkan giyas lain.
Nas Yang Tidak Boleh Dinasakh

Tidak semua perkara yang tersebut di dalam al-Qur’an dan as-Sunnah boleh dinasakhkan. Ada
di antaranya yang menerima penasakhan ada pula yang tidak boleh. Antara perkara yang tidak

boleh dinasakhkan ialah:

l. Ayat-ayat yang menyentuh tentang akidah dan iman. Seperti sifat-sifat Allah, kekuasaan-
Nya, perkara-perkara Sam'iyyat yang telah tetap dan jelas. Contohnya: Tentang alam

barzakh, syurga, neraka dan sebagainya.

85

Avyat mengenai sejarah dan perkara-perkara yang menyentuh tentang nabi-nabi dan umat
silam yang diterima oleh Nabi Muhammad s.a.w. melalui wahyu. Contohnya, kisah Ashab
al-Kahfi, Zul Qarnain, Nabi Musa dan Firaun, Nabi Nuh dan kaumnya dan sebagainya.

Hukum-hukum syara' yang telah diputuskan selepas kewafatan Nabi Muhammad s.a.w.

I

serta melalui ijma’ "ulama’.

4. Hukum tentang semua sifat mulia atau sifat keji yang tidak akan berubah dengan sebab
perubahan keadaan dan umat. Contohnya: Keadilan, kebenaran, sifat amanah, kezaliman
dan lainnya.

5. Hukum-hukum tentang furu’ atau cabang syara’ yang telah dijelaskan berkekalannya oleh

syara'. Contohnya: Berjihad dan lain-lain.

Hikmat Nasakh

Jumhur “ulama’ muta’akkhirin sepakat mengatakan Nasakh memang berlaku dalam hukum

syara’. Antara hikmat Nasakh ialah:

1. Untuk menjaga kepentingan dan kemaslahatan manusia, di mana kadang-kadang

kemaslahatan itu berubah mengikut keadaan.

E\)

Dasar Islam yang tidak membebankan umatnya dan sesetengah hukum itu diturunkan
secara beransur-ansur, supaya manusia tidak rasa berat dan dapat menerima pembinaan
hukum yang dibawa oleh Islam. Contohnya terhadap hukum pengharaman riba, di mana ia

datang dalam empat peringkat:

Peringkat Pertama: Allah menerangkan perbezaan antara riba dengan zakat. Firman Allah:

Bermaksud: Dan (ketahuilah bahawa) sesnatu pemberian atau tambahan yang kamu berikan,
supaya bertambah kembangnya dalam pusingan harta manusia maka ia tidak sekali-kalj akan
kembang di sisi Allah (tidak mendatangkan kebaikan) dan sebaliknya sesuatu pemberian
sedekah yang kamu berikan dengan tujuan mengharapkan keredaan Allah semata-mata, maka

mereka yang melakukannya itulah orang-orang yang beroleh pahala berganda-ganda. (ar-

Ruum:39).

Peringkat Kedua: Allah menerangkan riba itu suatu perbuatan zalim. Firman Allah:

Bermaksud: Maka disebabkan kezaliman yang amat besar dari perbuatan orang-orang Yahudi,
Kami haramkan atas mereka makanan yang baik-baik yang pernah dihalalkan bagi mereka
dan disebabkan mereka banyak menghalang manusia dari Jalan Allah. (160). Dan juga
(disebabkan) mereka mengambil riba padahal mereka telah dilarang melakukannya, dan
(disebabkan) mereka memakan harta orang dengan jalan yang salah (tipu, judi dan
sebagainya) dan (ingatlah) Kami telah menyediakan bagi orang-orang yang kafir di antara

mereka, azab seksa yang tidak terperi sakitnya. (an-Nisaa’:160-161).

Peringkat Ketiga: Allah melarang mengambil riba dengan cara dan gambaran yang tidak

baik. Firman Allah:

Bermaksud: Wahai orang-orang yang beriman! Janganlah kamu makan atau mengambil riba
dengan berlipat-lipat ganda dan hendaklah kamu bertakwa kepada Allah supaya kamu berjaya.
(Aali "Imraan:130).

Peringkat Keempat: Allah mengharamkan riba secara mutlak. Firman Allah:

Bermaksud: Orang-orang yang makan (mengambil) riba tidak dapat berdiri melainkan seperti
berdirinya orang yang kemasukan syaitan lantaran (tekanan) penyakit gila. Keadaan mereka
yang demikian itu, adalah disebabkan mereka berkata (berpendapat), sesungguhnya jual beli
itu sama dengan riba, padahal Allah telah menghalalkan jual beli dan mengharamkan riba.
Orang-orang yang telah sampai kepadanya larangan dari Tuhannya, lalu terus berhenti (dari
mengambil riba), maka baginya apa yang telah diambilnya dahulu (sebelum datang larangan);
dan urusannya (terserah) kepada Allah. Orang yang mengulangi (mengambil riba), maka

orang itu adalah penghuni-penghuni neraka; mereka kekal di dalamnya. (al-Bagarah:275).

3. Untuk mengemas kinikan hukum syara’ dan mengembangkan perundangan Islam. Hal itu
memandangkan ada sesetengah hukum-hukum Islam yang diturunkan pada peringkat
permulaan Islam hanya sesuai untuk zaman dan masyarakat waktu itu sahaja.

4. Hikmat Nasakh dan Mansukh serta penurunan al-Qur’an secara beransur-ansur adalah
bertepatan dengan sitat manusia yang lemah iaitu untuk memudahkan mereka memahami

dan menghayati tuntutan dan pelaksanaan syari'at dengan lebih senang.

5. Selain itu ia juga untuk memudahkan dan memberi kesempatan kepada umat Islam,
khususnya masyarakat "Arab awal Islam yang bergelumang dengan adat Jahiliyyah

meninggalkan kefahaman mereka secara beransur-ansur.

